
REDJIO PEDAGOGIK 
YONDASHUV ASOSIDA 
MAKTABGACHA KATTA 
YOSHDAGI BOLALARDA 
MANTIQIY FIKRLASH 
KO‘NIKMALARINI 
SHAKLLANTIRISH PEDAGOGIK 
MUAMMO SIFATIDA
Djamilova Nargiza Nuritdinovna
Nizomiy nomidagi O‘zMPU
Maktabgacha ta’lim nazariyasi va metodikasi kafedrasi va
Toshkent amaliy fanlar universiteti professori,
pedagogika fanlari doktori (DSc)

Otahonova Marjona
Nizomiy nomidagi O‘zMPU
Maktabgacha ta’lim nazariyasi va metodikasi kafedrasi
1-kurs magistri

Annotatsiya: Ushbu maqolada maktabgacha yoshdagi bolalarda mantiqiy fikrlash ko‘nikmalarini shakllantirish masa
lalari Redjio Emilia pedagogik yondashuvi asosida tahlil qilinadi. Globallashuv va innovatsion rivojlanish sharoitida ta’lim 
tizimining barcha bosqichlarida, ayniqsa maktabgacha ta’limda bolalarning ijodiy va mantiqiy tafakkurini rivojlantirish 
muhim pedagogik vazifa sifatida qaralmoqda. Tadqiqot doirasida MDH mamlakatlari va xorijiy olimlarning Redjio Emilia 
yondashuviga oid ilmiy qarashlari o‘rganilib, bolalar kognitiv rivojlanishida ta’lim muhiti, loyiha faoliyati, shaxsga yo‘nalti-
rilgan ta’lim hamda reflektiv pedagogika elementlarining ahamiyati asoslab beriladi. Maqolada maktabgacha ta’lim jara
yonida mantiqiy fikrlashni shakllantirish pedagogik muammo sifatida yoritilib, innovatsion pedagogik texnologiyalarni joriy 
etishning nazariy va amaliy jihatlari ochib beriladi.

Kalit so‘zlar: Redjio Emilia pedagogik yondashuvi, maktabgacha katta yosh, mantiqiy fikrlash, kognitiv rivojlanish, peda-
gogik muammo, shaxsga yo‘naltirilgan ta’lim, ta’lim muhiti, loyiha faoliyati, reflektiv pedagogika, ijodiy va mantiqiy tafakkur
Abstract: This article examines the issues of developing logical thinking skills in preschool children from the perspective 
of the Reggio Emilia pedagogical approach. In the context of globalization and innovative development, fostering creative 
and logical thinking at all levels of education, particularly in early childhood education, is considered a priority pedagogical 
task. The study reviews scientific research conducted by scholars from CIS countries and international researchers on the 
Reggio Emilia approach, emphasizing the role of the educational environment, project-based learning, learner-centered 
education, and elements of reflective pedagogy in children’s cognitive development. The article highlights the formation 
of logical thinking as a key pedagogical challenge in preschool education and reveals the theoretical and practical signif-
icance of implementing innovative pedagogical technologies.

Key words: Reggio Emilia pedagogical approach, senior preschool age, logical thinking, cognitive development, ped-
agogical challenge, learner-centered education, educational environment, project-based learning, reflective pedagogy, 
creative and logical thinking.

Аннотация: В статье рассматриваются вопросы формирования логического мышления у детей дошкольного воз-
раста на основе педагогического подхода Реджо Эмилия. В условиях глобализации и инновационного развития 
особую актуальность приобретает развитие творческого и логического мышления на всех уровнях образования, 
в том числе в системе дошкольного образования. В рамках исследования анализируются научные труды ученых 
стран СНГ и зарубежных исследователей, посвящённые педагогическому подходу Реджо Эмилия. Особое вни-
мание уделяется роли образовательной среды, проектной деятельности, личностно-ориентированного обучения 
и элементов рефлексивной педагогики в когнитивном развитии детей. В статье логическое мышление рассматри-
вается как значимая педагогическая проблема дошкольного образования, а также раскрывается теоретическая и 
практическая значимость внедрения инновационных педагогических технологий.

Ключевые слова: педагогический подход Реджо Эмилия, старший дошкольный возраст, логическое мышление, 
когнитивное развитие, педагогическая проблема, личностно-ориентированное обучение, образовательная среда, 
проектная деятельность, рефлексивная педагогика, творческое и логическое мышление.

KIRISH
Bugungi globallashuv va innovatsion rivojlanish davrida ta’lim tizimining barcha bo‘g‘inlarida, xususan, 

maktabgacha ta’limda bolalarning ijodiy va mantiqiy fikrlash qobiliyatlarini rivojlantirish dolzarb masalaga 
aylandi [4; 5]. Maktabgacha yoshdagi bolalarning mantiqiy fikrlash ko‘nikmalarini shakllantirish bo‘yicha O‘zbe
kiston Respublikasida qabul qilingan Prezident farmonlari va qarorlarida mazkur masalaga alohida e’tibor 
qaratilgan.

PF–6108-son Farmon (2020-yil 6-noyabr) – “O‘zbekistonning yangi taraqqiyot davrida ta’lim-tarbiya va 
ilm-fan sohalarini rivojlantirish chora-tadbirlari to‘g‘risida”gi hujjatda maktabgacha ta’lim tizimida zamonaviy 
pedagogik va axborot texnologiyalarini joriy etish, bolalarda mantiqiy fikrlash va ijodiy salohiyatni rivojlantirish 
ustuvor vazifa sifatida belgilangan [1].

Shuningdek, 2024-yil 30-sentabrda qabul qilingan Prezidentning “Maktabgacha ta’lim sifati va samara-
dorligini yanada oshirish bo‘yicha qo‘shimcha chora-tadbirlar to‘g‘risida”gi PF–152-son Farmoni maktabgacha 
ta’lim sifatini oshirish, bolalarning rivojlanish ko‘rsatkichlarini yaxshilash hamda ta’lim dasturlari va metodikala-
rini takomillashtirishga qaratilgan bo‘lib, ushbu jarayonda mantiqiy fikrlash ko‘nikmalarini shakllantirish muhim 
vazifa sifatida ko‘rsatilgan [2].

O‘zbekiston Respublikasi Prezidentining 2017-yil 9-sentabrda qabul qilingan “Maktabgacha ta’lim tizimini 
tubdan takomillashtirish chora-tadbirlari to‘g‘risida”gi Qarorida maktabgacha yoshdagi bolalarning aqliy va 
jismoniy rivojlanishi uchun zarur shart-sharoitlarni yaratish hamda mantiqiy fikrlash ko‘nikmalarini shakllanti
rishga alohida urg‘u berilgan [3].

MAVZUGA OID ADABIYOTLAR SHARHI
Ta’lim jarayonini modernizatsiya qilish, turli innovatsion metodlarni joriy etish, shuningdek, bolalarda 

mantiqiy fikrlashni shakllantirish bo‘yicha ilmiy-metodik tayyorgarlikni kuchaytirish O‘zbekistonda ham dolzarb 
masalalardan hisoblanadi [6; 7]. Ushbu masalalarni amalga oshirishda Reggio Emilia pedagogik yondashuvini 
amaliyotga tatbiq etish nafaqat ilmiy, balki amaliy ahamiyatga ega.

Shu nuqtai nazardan, Reggio Emilia pedagogik yondashuvi maktabgacha ta’limda eng samarali innovat-
sion yondashuvlardan biri hisoblanadi. Bu yondashuv yuzasidan O‘zbekistonlik olimlardan N. Azizxo‘jayeva, 
R. Mavlonova, Sh. Yuldasheva, M. Tursunova, N. Qodirova, X. Ergasheva, N. Mamadaliyeva kabi mutaxas-
sislar bolalarda mantiqiy tafakkurni shakllantirish masalalarini milliy pedagogika nuqtayi nazaridan o‘rganib 
kelganlar [4–10].

Biroq Reggio yondashuvi asosida aynan katta yoshdagi bolalarda mantiqiy fikrlashni shakllantirish yo‘na
lishi hali yetarlicha o‘rganilmagan.

TADQIQOT METODOLOGIYASI
Mazkur yondashuvning konseptual asoslari, pedagogik tamoyillari va maktabgacha ta’lim amaliyotiga 

tatbiq etish imkoniyatlari MDHning bir qator mamlakatlarida turli darajada o‘rganilgan.
Rossiya Federatsiyasida Reggio pedagogikasi keng ilmiy muhokama maydoniga kirgan bo‘lib, ushbu 

yondashuvning nazariy-metodologik asoslari, bola rivojlanishiga yo‘naltirilgan tamoyillari hamda ta’lim muhiti 
masalalarini tadqiq etgan olimlar qatoriga T. V. Volosovets, N. A. Korotkova, O. A. Ermolaeva, E. A. Flerina, 
S. N. Nikolayeva kabi tadqiqotchilar kiradi [8–10].

Qozog‘iston Respublikasi tadqiqotchilari ham Reggio pedagogik yondashuviga murojaat qilgan bo‘lib, 
A. B. Jumagaliyeva, R. T. Kulzhanova tomonidan yondashuvning turli pedagogik jihatlari ilmiy tahlil qilingan [16; 17].

Belarus ilmiy hamjamiyatida M. I. Bezgina va S. Yu. Sergeeva tomonidan Reggio yondashuvining nazariy 
asoslari va maktabgacha ta’lim tizimiga tatbiq etish imkoniyatlari o‘rganilgan [11; 12].

Ukraina ilmiy maktabida O. I. Vysochanskaya va L. V. Artemova tomonidan Reggio yondashuvi konstruk-
tivistik rivojlanish modeli sifatida talqin qilingan [12].

TAHLIL VA NATIJALAR
Reggio Emilia pedagogik yondashuvi xorijda L. Malaguzzi, C. Edwards, G. Forman, H. Gardner va J. Dewey 

tomonidan chuqur tadqiq qilingan [13–15]. Ularning asarlarida bolalar rivojida muhit, ijodiy ifoda va muloqotning 
o‘rni alohida ta’kidlangan.

Loris Malaguzzi ishlarini davom ettirgan C. Rinaldi, V. Vecchi, G. Dahlberg, H. Gardner, P. Moss, 
C. Edwards, L. Cadwell kabi olimlar ushbu yondashuvning zamonaviy talqinlari va amaliy modellarini ishlab 
chiqqan yetakchi tadqiqotchilar sifatida tan olingan [13–15].

Tadqiqotlar shuni ko‘rsatadiki, mazkur yondashuv orqali bolalar o‘z bilim va tajribalarini faol ravishda mus
taqil shakllantiradi, loyiha va interaktiv faoliyat orqali kognitiv hamda mantiqiy tafakkurini rivojlantiradi [4–10; 13–15].

XULOSA VA TAKLIFLAR
Xulosa qilib aytganda, maktabgacha katta yoshdagi bolalarda mantiqiy fikrlash ko‘nikmalarini shakllantirish 

pedagogik muammo sifatida tahlil qilish va uni Reggio Emilia pedagogik yondashuvi asosida hal etish muhim 
masala hisoblanadi.

Zamonaviy maktabgacha ta’lim jarayonida bolalarning ijodiy va mantiqiy tafakkurini rivojlantirish nafaqat 
pedagogik vazifa, balki mamlakatning ta’lim siyosati va kelajak kadrlar tayyorlash strategiyasining ajralmas 
qismi ekanligi aniqlanadi.

Reggio Emilia pedagogik yondashuvini maktabgacha ta’lim amaliyotiga joriy etish bolalarda mantiqiy 
fikrlash ko‘nikmalarini shakllantirish bilan birga, ularning ijodiy, kognitiv va shaxsiy rivojlanishini tizimli tarzda 
qo‘llab-quvvatlashga xizmat qiladi. Ushbu yondashuvning konseptual asoslari va pedagogik tamoyillari amali-
yotga tatbiq etilganda, bolalarning mustaqil fikrlash, muammo yechish va ijodiy loyihalarni amalga oshirish 
salohiyati sezilarli darajada oshadi.

